
Beste AfriForum-lid

Heel eerste  opregte woord van dank aan al ons lede — dit is wonderlik te kan berig dat AfriForum
se ledetal die afgelope 6 maande met 500% gegroei het! Hierdie is besonder lywige nuusbrief
aangesien daar tans groot aantal brandpunte is waaraan ons aandag gee.

Ons is besig om nuwe e-posprogram te toets wat sal help met die toekomstige versending van
FORUM, maar ons versoek u dringend om asseblief u eposadres te herbevestig sodat u nie
toekomstige uitgawes misloop nie.

HERBEVESTIG U E-POSADRES ASSEBLIEF

Indien u  eposadres het, stuur dit asseblief so gou as moontlik weer saam met u volle name en
geboortedatum aan ons by afriforum@solidariteit.co.za. As u nie oor eposadres beskik nie,
hoef u nie bekommerd te wees nie — ons sal die nuusbriewe steeds ook per gewone pos aanstuur!

NUUS

Baie dankie aan alle lede wat kommentaar lewer op ons aktiwiteite, of meer inligting aanstuur.
Ons hoor altyd graag van u. Die afgelope paar weke was baie bedrywig. Die vernaamste berigte
wat oor AfriForum in die media verskyn, word ook weekliks op die Jongste Nuus-bladsy van ons
webblad, www.afrifroum.co.za, gelaai.

AFRIFORUM DIEN 'N KLAG IN NA REEDS OMSTREDE LANDDROS VAN GEORGE SE
GEMEENSKAP IS NIE GESKOK DEUR MOORD

AfriForum het in April  amptelike klag by die Landdrostekommissie ingedien teen die omstrede
landdros van George, me. Ashika Maharaj, weens haar uitspraak dat daar geen bewyse is dat die
gemeenskap geskok is deur verlede jaar se moord op mnr. Theo van Niekerk (44) van George nie.
Maharaj het ook die gemeenskap se skok oor dié moord gelykgestel aan die skok wat
“verkeersoortreding” in die gemeenskap veroorsaak. Maharaj is reeds voor die jongste klag in
omstredenheid gedompel nadat die Landdrostekommissie onlangs besluit het om haar op agt
ander aanklagte te verhoor, onder meer die wanaanwending van fondse en haar “good riddance to
bad rubbish”-opmerking na oud-president P.W. Botha se dood.

Die opmerkings waaroor AfriForum se klag handel, is vervat in Maharaj se amptelike uitspraak in
die George landdrosshof op 7 November 2006 rakende die borgaansoek van mnr. Sthembiso
Themba (28), wat daarvan verdink word dat hy mnr. Van Niekerk op 18 September 2006 in sy
ouerhuis in Loeriepark verwurg het. Ten spyte daarvan dat Themba erken het dat hy die moord
gepleeg het en vorige veroordelings het, het Maharaj borg ten bedrae van slegs R1 000 aan
Themba toegestaan. Maharaj se opmerkings is deur die vermoorde mnr. Van Niekerk se ouers,
mnr. Ben en mev. Anne van Niekerk, onder AfriForum se aandag gebring met die versoek dat die
opmerkings nie daar gelaat moet word nie. Mnr. en mev. Van Niekerk is met reg geskok deur
landdros Maharaj se onsensitiwiteit en die feit dat hulle seun se moord met verkeersoortreding
vergelyk word. In land waar daar gemiddeld 51 moorde per dag gepleeg word, is dit uiters

onverantwoordelik van  landdros om moord af te maak as iets waardeur die gemeenskap nie
juis geskok word nie. Die boodskap wat dit aan kriminele stuur, is dat moord maar net nog
oortreding is. AfriForum meen onsensitiewe uitsprake oor sensitiewe saak soos moord, kom op
growwe wangedrag van die landdros neer. Die verloop van die saak word fyn dopgehou.

PLEKNAAMVERANDERINGS

Burgerlike organisasies van Louis Trichardt, Potchefstroom en Pretoria
span saam teen naamsveranderings

Groeperings vanuit die burgerlike samelewing wat hulle beywer vir die behoud van Louis Trichardt,
Potchefstroom en Pretoria se name, het besluit om voortaan saam te werk vir die behoud van dié
plekname. Dié besluit is in April tydens vergadering by AfriForum se kantore in Pretoria geneem.
Die vergadering is onder andere deur die voorsitter van Louis Trichardt se Voorsittersvereniging
(VV), André Naudé; die voorsitter van Aksie Potchefstroom, Theo Venter; en Kallie Kriel,
uitvoerende hoof van AfriForum bygewoon.

Van die samewerkingsaksies waaroor ooreengekom is, sluit onder meer in dat die onderskeie
groeperings se regspanne onderling inligting sal uitruil. Dit geld veral inligting rakende die
suksesvolle regsaksie wat die VV ter behoud van Louis Trichardt se naam gevoer het.

Die groeperings sal ook op  deurlopende basis onderling skakel om gesamentlike strategieé te
ontwikkel om almal in die land se kulturele erfenisse, soos plekname met besondere
kultuurhistoriese waarde, en ander kulturele bates te beskerm. Die drie groeperings stel tans
ondersoek in na die skep van inklusiewe nasionale forum buite die partypolitiek om in te tree vir
die beskerming van die onderskeie gemeenskappe in die land se erfenisse. Die kulturele
vandalisme — of dit nou naamsveranderings of die vernietiging van  Groot Trek-gedenksteen in
Standerton is — moet plek maak vir kultuur van wedersydse erkenning en respek. Alle
groeperings wat met soortgelyke veldtogte vir die behoud van plekname en kulturele bates besig
is, is welkom om hulle by die proses aan te sluit.

V.l.n.r: Alana Bailey, Theo Venter, Steve Hofmeyr, minister Pallo Jordan en Kallie Kriel
na afloop van die vergadering.

“Die Hoofstad se naam is Pretoria”, sé Pallo Jordan aan AfriForum

Pas na die samewerkingsbesluit geneem is, het  vergadering tussen die minister van Kuns en
Kultuur, doktor Pallo Jordan, en  afvaardiging van AfriForum in Pretoria plaasgevind. “Die
hoofstad van Suid-Afrika se naam is Pretoria en Potchefstroom se naam is Potchefstroom,” het die
minister tydens die vergadering verklaar. Hy het ook aangedui dat hy nie enige besluit oor die
verandering van Pretoria se naam sal neem terwyl emosies in die saak so hoog loop soos tans nie.
AfriForum se afvaardiging het bestaan uit Kallie Kriel en Alana Bailey van AfriForum, die sanger
Steve Hofmeyr en Theo Venter van Aksie Potchefstroom.

Minister Jordan het verder tydens die vergadering onderneem om die burgemeester van die
Tshwane Metroraad, dokter Gwen Ramokgopa, te versoek om met AfriForum in gesprek te tree
om oplossings vir die Pretoria-naamdispuut te probeer vind. Jordan het hierdie onderneming
gegee in reaksie op AfriForum se besware dat die burgemeester versoeke tot gesprekvoering
ignoreer.

In reaksie op AfriForum se klagtes oor die eensydige besluite en aanbevelings rakende
pleknaamveranderings deur die Suid-Afrikaanse Geografiese Nameraad (SAGNR), het Jordan
aangedui dat hy die nominasieproses vir die samestelling van nuwe SAGNR sal heropen om te
help verseker dat mense oor wye spektrum op die instelling kan dien.

Jordan het kennis geneem van die Louis Trichardt hofuitspraak en AfriForum en Aksie
Potchefstroom se voornemens om Pretoria en Potchefstroom se name in die howe te verdedig.
Alle partye het tydens die vergadering aangedui dat dit beter sou wees indien oplossings buite die
howe vir naamgeskille gevind kon word. Die minister het aangedui dat hy ten gunste is van
openbare deelname oor naamsveranderinge op plaaslike vlak.

Na afloop van die vergadering was AfriForum gereserveerd positief oor die vordering wat gemaak
is. Die vooruitsig dat AfriForum en die Tshwane Metroraad uiteindelik op versoek van die minister
oor die Pretoria-naamdispuut in gesprek sal kan begin tree, is beslis as  stap in die regte rigting
gesien.

Ministerie weerspreek homself in aanval op AfriForum oor Pretoria

Twee dae na die vergadering het die woordvoerder van die Ministerie van Kuns en Kultuur,
Sandile Memela, homself erg weerspreek in  mediaverklaring waarin hy AfriForum beskuldig het
van die verdraaiing van feite rakende uitsprake wat minister Pallo Jordan tydens bogenoemde
vergadering gemaak het.

Memela het in sy kritiek inderwaarheid alles wat AfriForum oor die inhoud van die vergadering
gesé het, bevestig. Die enigste verduideliking vir Memela se weersprekende uitlatings is
waarskynlik dat die Tshwane Metroraad negatief op die minister se uitsprake teenoor AfriForum
gereageer het. Dit is iets wat Memela met die Metroraad moet opneem, sonder om AfriForum by
die saak in te sleep. Na die vergadering het AfriForum hoofsaaklik aangedui dat die Minister gesé
het dat Pretoria se naam nie verander het nie, dat vinnige besluit oor die haam nie in die huidige
klimaat gemaak sal word nie en dat die Minister nominasies vir nuwe pleknaamraad gaan
heropen. Die uitsprake van die Minister is almal in Memela se verklaring bevestig, sonder dat
Memela enkele feitefout in AfriForum se uitsprake kon uitwys. Die minister het ook aan die einde
van die vergadering bevestigend geantwoord toe hy gevra is of die uitkoms van die vergadering
reg opgesom is met die punte wat in AfriForum se verklaring vervat is. Theo Venter, wat as
voorsitter van Aksie Potchefstroom by die vergadering teenwoordig was, het AfriForum se
weergawe van die vergadering bevestig.

Rakende AfriForum se besluit om die resultaat van die gesprek met Minister Jordan bekend te
maak, het ons Memela daarop gewys dat AfriForum nie klandestiene organisasie is wat in die
geheim funksioneer nie. AfriForum glo daarin om op deursigtige wyse sy lede en die publiek in
die vertroue te neem en deurlopend op hoogte te hou van dit wat die organisasie doen en wat sy
doelwitte is.

SABC weier alle Tshwane-advertensies na verbod

Die SABC het in Mei 2007 skriftelik teenoor die Gesagsowerheid vir Reklamestandaarde (GRS)
onderneem om voortaan geen advertensies van die Tshwane Metropolitaanse raad te aanvaar nie.
Dié onderneming is gegee ten spyte daarvan dat die Metroraad die GRS se besluit in die hof wil
teenstaan. Slegs advertensies waarvoor daar reeds betaal is, sal weens kontraktuele verpligtinge
deur die SABC uitgesaai word. Dit beteken in praktyk dat Tshwane-advertensies binnekort nie
meer op die SABC-senders gesien of gehoor sal word nie. Ingevolge skriftelike onderneming



deur Fakir Hassin, bestuurder van die SABC se beleidsake, sal dié onderneming geld totdat die
GRS sy verbod op Tshwane-advertensies ophef.

Die SABC se besluit volg nadat die GRS in  uitgerekte stryd van meer as 18 maande vyf keer in
AfriForum se guns beslis het dat die publiek mislei is deur die Metroraad se advertensieveldtog wat na
Tshwane, en nie Pretoria nie, as “hoofstad” verwys. Die GRS het as deel van die beslissing onlangs
beroep op media-instansies gedoen het om geen advertensies van die Tshwane Metroraad te aanvaar
nie. Dié advertensieverbod geld totdat die Tshwane Metroraad instem om vir die plasing van
advertensies op SABC-TV2 en in die gedrukte media te betaal, waarin die GRS daarop wys dat die
publiek mislei is deur voor te gee dat die hoofstad se naam Tshwane is. Die GRS het die
advertensieverbod geregverdig deur onder meer daarop te wys dat die Tshwane Metroraad “
geskiedenis van oortredings van die advertensiekode het” en dat dit GRS-uitsprake tot dusver
“flagrant” misken het. Die Tshwane Metroraad is van plan om die verbod in die hof teen te staan.

SPORTNUUS

AfriForum-afvaardiging gaan na Europa om SA Regering by IOK te verkla rakende politieke
inmenging in sport

AfriForum beplan om  hoé-vlak afvaardiging na Europa te stuur om internasionale sportliggame
soos die Internasionale Olimpiese Komitee (IOK), die sokkerbeheerliggaam FIFA en die
Internasionale Rugbyraad (IRR) in te lig rakende die Suid-Afrikaanse regering se politieke
inmenging in SA-sport. AfriForum wil met dié stap verseker dat die internasionale sportliggame
met die Suid-Afrikaanse regering in gesprek tree om “te keer dat Suid-Afrika homself weer van die
internasionale sportgemeenskap isoleer weens die oortreding van internasionale sportregulasies”.
Die voorgenome besoek aan Europa volg nadat die nasionale vergadering in Mei 2007 die
Wysigingswet op Nasionale Sport en Rekreasie, wat dit vir die minister van Sport wetlik moontlik
sal maak om in die bestuur van sportliggame in te meng, goedgekeur het.

Voordat die afvaardiging na Europa vertrek, sal AfriForum as “laaste poging om die probleem
intern op te los”, skrywe aan president Mbeki stuur waarin hy versoek sal word om die nuwe
wysigingswet af te keur wanneer dit op sy tafel land. Mbeki sal in dié skrywe deur AfriForum
ingelig word dat die IOK en FIFA se handveste politieke inmenging in sport uitdruklik verbied.
Artikel 2.10 van die IOK se Olimpiese Handves bepaal byvoorbeeld dat enige “politieke misbruik
van sport en atlete” teengestaan moet word, terwyl Artikel 3.2 “enige vorm van diskriminasie” op
grond van ras verbied. Verder het FIFA reeds op 3 Julie 2006 vir Griekeland uit internasionale
sokker geskors weens dié land se regering se inmenging in sport. FIFA het aangedui dat “slegs
sokkerstrukture  oor  sokker-aangeleenthede besluite mag neem, onafhanklik van
regeringsinmenging”. Die feit dat die Suid-Afrikaanse minister van Sport met die nuwe
wysigingswet die mag sal kry om wetlik bindende opdragte aan sportliggame te gee, is direk in
botsing met hierdie internasionale sportregulasies.

AfriForum het die afgelope jaar talle pogings aangewend om die dispuut rakende die wysigingswet
binnelands deur die bestaande parlementére strukture op te los. AfriForum het onder meer
versoekskrif aan die parlement oorhandig en mondelinge voorlegging aan die parlement se Sport
en Ontspanning Portefeuljekomitee gemaak om te vra dat die nuwe wysigingswet nie in sy huidige
vorm aanvaar moet word nie. Die arrogante wyse waarop AfriForum se billike insette deur
politieke ideoloé in die parlement — wat hulle as sportliefhebbers voordoen — afgeskiet is, laat ons
met geen ander keuse as om die saak te begin internasionaliseer nie. In die lig van die feit dat
Suid-Afrika die gasheerland vir die 2010-Sokkerwéreldbeker is, asook die ander voordele wat
deelname aan internasionale sport vir die land as geheel inhou, is dit in niemand se belang dat die
regering nou internasionale sporthandveste oortree nie.

Die aanvaarding van die wysigingswet water die skeiding tussen staatsorgane en organe van die
burgerlike samelewing af en dit hou regstreekse bedreiging vir demokratiese beginsels in die
land in. Duidelike onderskeid tussen die organe van die staat en organe van die burgerlike
samelewing — soos sportbeheerliggame — is  sleutelvereiste vir die bestaan van volwaardige

demokrasie. Hierdie onderskeid, wat in die Suid-Afrikaanse Grondwet erken word, behoort
ononderhandelbaar te wees.

AfriForum se navorsingsafdeling het reeds begin met die samestelling van  bundel wat tientalle
voorbeelde sal bevat van hoe politici tans in SA Sport inmeng. Die bundel sal tydens die
voorgenome besoek aan Europa aan die internasionale sportliggame oorhandig word. AfriForum
se afvaardiging na Europa sal uit bekende voormalige sportmense en kenner van internasionale
sportregulasies bestaan. Die name van die afvaardiging sal bekend gemaak word indien die
president die wysigingswet finaal goedkeur.

AfriForum se Voetneersit-Padwedloop — 16 Junie 2007

Die onmin in padwedloop-geledere oor die besluit van Atletiek Suid-Afrika (ASA) om alle
padwedlope, insluitend die Comrades-marathon, weens politieke redes op 16 Junie 2007 te
verbied, het AfriForum genoop om padwedloop van onderskeidelik 5 en 10 km op 16 Junie 2007
in Pretoria aan te bied.

In reaksie op etlike versoeke van ontevrede atlete het AfriForum besluit om die proteswedloop te
borg en te reél as deel van AfriForum se veldtog teen politieke inmenging in sport. Die wedloop is
puik ondersteun en was reuse sukses!

Komphela se kritiek op AfriForum se padwedloop “getuig van dubbele standaarde”

Die besluit om die padwedloop aan te bied, het onder hewige openbare kritiek van
Butana Kompela, ANC-voorsitter van die parlementére portefeuljekomitee vir sport, deurgeloop. In
reaksie het AfriForum Komphela en die ANC-jeugliga van dubbele standaarde beskuldig,
aangesien hulle aan die een kant geswyg het oor die Mvela golden league-sokkerwedstryd wat op
16 Junie 2007 tussen Amazulu en FC AK by die Princess Magogo-stadion gespeel is, maar aan
die ander kant AfriForum se padwedloop wat op dié dag in Pretoria plaasgevind het, vir kritiek
uitgesonder het. Verskeie ander sportbyeenkomste het ook op 16 Junie plaasgevind.

In teenstelling hiermee het die Comrades-marathon, na politieke druk van onder meer die ANC-
jeugliga, nie meer op 16 Junie plaasgevind nie en moes ander wedlope wat vir 16 Junie beplan is,
soos die Bainskloof-ultramarathon, ook die knie buig voor wat AfriForum as die ASA se “polities
gedrewe” wedloopverbod bestempel.

AfriForum vind dit jammer dat Komphela en die ANC-jeugliga nou die rassekaart speel om
padwedlope op 16 Junie as rassisties te probeer afmaak, aangesien padwedlope juis
geleentheid is waar goeie menseverhoudinge floreer en kameraderie tussen atlete gevestig word.
AfriForum se padwedloop en ander sportgebeure voeg op respekvolle wyse waarde tot 16 Junie
toe, terwyl Komphela se rasbehepte uitsprake en politieke inmenging in sport afbreuk aan dié dag
doen. Die enigste disrespek wat dus hier ter sprake is, is Komphela se disrespek vir enige
standpunt wat nie met sy politieke agenda strook nie.

Die feit dat die Comrades-besluit om nie  wedloop op 16 Junie te hou nie, nou landswyd op alle
padwedloopatlete afgedwing word, maak inbreuk op atlete se demokratiese reg om self te besluit
hoe hulle 16 Junie wil vier. As ons toelaat dat politici en hulle handperde in sportliggame soos die
ASA aan ons voorskryf op watter wyse ons vakansiedae moet vier, sal dit die deur vir verdere
magsvergrype open. Wat is volgende? Sal ons eersdaags verbied word om enige openbare
byeenkoms wat nie deur Komphela en die ANC-jeugliga gereél word nie, by te woon?

Komphela en die ANC-jeugliga se polities gedrewe reaksie op AfriForum se padwedloop is

aanduiding dat die tyd aangebreek het dat Suid-Afrikaners oor die hele spektrum hulle stem nou
moet laat hoor teen politieke inmenging in sport. Die meerderheid sportliefhebbers in die land is
immers gematigde mense wat nie wil sien dat  klein groep politieke ideoloé sport verder kaap nie.



MISDAADVELDTOG

Publiek betoog terwyl nog verdagte in moord op dogtertjie van Randfontein in hof
verskyn

Derde verdagte in die moord op Daniélle Esterhuizen (5) van Randfontein gedurende Desember
2006, Thabang Jane (26), is verlede week in Parys in die Vrystaat aangekeer en het op 18 Mei
2007 vir die eerste keer saam met die twee ander beskuldigdes in dié saak in die Randfonteinse
landdroshof verskyn. Jane het verskyn terwyl AfriForum en ontstoke lede van Randfontein se
gemeenskap vreedsaam buite die landdroshof betoog het om die swaarste moontlike straf vir
kindermoordenaars te eis en te vra dat geregtigheid spoedig moet geskied. Daniélle is in
Desember 2006 tydens rooftog gedurende visvanguitstappie by die Riebeeckmeer-
ontspanningsoord in Randfontein doodgeskiet terwyl sy op haar ma se skoot gesit het.

Die hofverskynings van die ander twee beskuldigdes in die saak, David Ngomane (31) en
Tsakane Sithole (25), is reeds ses keer oor tydperk van enkele maande uitgestel, sonder dat
enige getuienis aangehoor is. Die saak is weer tot 22 Junie 2007 vir verdere ondersoek uitgestel.
Die verdagtes bly in aanhouding.

AfriForum het die SAPD, en in die besonder vir superintendent Gert Kruger en sy span met die
arrestasie van Jane gelukgewens. Verdagtes wat in moord op onskuldige dogtertjie
geimpliseer word, hoort nie op straat nie. AfriForum hoop dat die saak so gou as moontlik
afgehandel sal word, aangesien uitgerekte hofsaak dit nog moeiliker vir Daniélle se ouers sal
maak om die gebeure te verwerk.

Superintendent Gert Kruger en sy span bestaande uit konstabel Joseph Nkaki en inspekteurs
Small Motsoko en Peet Venter het Jane na byna 72-uur se aaneenlopende speurwerk om 06:20
op 9 Mei 2007 op perseel in Parys se middedorp gearresteer. Jane het in sy vriendin se huis
weggekruip.

AfriForum se besluit om aan hierdie en vorige betogings by howe deel te neem, vorm deel van ons
Stop die Moorde-Veldtog. As deel van dié veldtog het AfriForum reeds span kundiges betrek om

plan saam te stel oor hoe gemeenskappe rol kan speel om misdaad te help bekamp.
Benewens die stappe, behels die www.stopdiemoorde.co.za-veldtog onder meer die Stop die
Moorde-Musiektoer wat tans plaasvind, die voer van regsaksie om die regering in die hof tot
verantwoording te roep weens die staat se versuim om sy grondwetlike plig rakende
misdaadbekamping na te kom en petisieveldtog teen geweldsmisdaad wat van die webwerf
afgelaai kan word. Die doel van bogenoemde aksies is om te verseker dat die misdaadkrisis die
gemeenskap en regering se onverdeelde aandag geniet.

Hofsaak

Goeie vordering word met die voorbereidings vir AfriForum se misdaadhofsaak gemaak. In die
volgende uitgawe sal ons aan u meer in die verband vertel.

MRK ONDERSOEK AFRIFORUM-KLAG RAKENDE POGINGS OM “NIE-SWART” LEDE UIT
SAPD TE DRYF

Die Menseregtekommissie (MRK) het begin om ondersoek in te stel na  amptelike klag deur
AfriForum dat daar doelbewuste en georkestreerde strategie is om veral wit, maar ook bruin en
Indiér polisielede uit die Suid-Afrikaanse Polisiediens (SAPD) te dryf. As deel van dié ondersoek,
het die MRK onlangs vergadering met die SAPD gehou om die inhoud van AfriForum se klag te
bespreek. Die SAPD het onderneem om skriftelik op die inhoud van die verslag te reageer,
waarna die MRK oor verdere optrede sal besluit.

AfriForum se bewerings is vervat in  uitvoerige verslag getiteld “Nuwe rassisme in die Suid-
Afrikaanse Polisiediens (SAPD)” wat enkele maande gelede aan die MRK oorhandig is. Dit is ook
beskikbaar van ons webwerf — www.afriforum.co.za. Die strategie om wit, bruin en Indiér

polisielede uit die SAPD te dryf, word volgens beédigde verklaring wat in dié verslag ingesluit is,
grootliks deur lede van die polisie-vakbond Popcru aangevoer.

Volgens AfriForum is die MRK se ondersoek stap in die regte rigting om nuwe vorme van
diskriminasie in die SAPD met wortel en tak uit te roei. AfriForum het egter kommer uitgespreek
daaroor dat Charles Ngakula, die minister van Veiligheid en Sekuriteit, in Mei 2007 in  antwoord
op parlementére vraag aangedui het dat regstellende aksie in die SAPD versnel moet word. Met
die versnelling sal daar onder meer gepoog word om die aantal wit polisielede se
verteenwoordiging in senior poste van die huidige 35% na 9,6% af te bring, terwyl die persentasie
Indiérs van 7% tot 2,5% moet afneem. Dit is juis hierdie soort onrealistiese en rasbehepte teikens
wat die teelaarde skep vir pogings om van nie-swart polisielede ontslae te raak.

In AfriForum se verslag wat nou deur die MRK ondersoek word, word aangedui dat veral Popcru-
lede metodes soos valse bewerings van rassisme en korrupsie, viktimisasie, dreigemente en
intimidasie gebruik om nie-swart lede te teiken. Die verslag dui aan dat diegene wat geteiken
word, onmiddellik ontmagtig word, aangesien hy/sy dadelik te bang word om enige ferm besluite te
neem en met agterdog deur almal rondom hom/haar bejeén word. As die geteikende uiteindelik
daarin slaag om sy/haar onskuld te bewys, is sy/haar loopbaan reeds geruineer. Sommige bedank
in elk geval weens die aantygings en die stres wat dit meebring. AfriForum se verslag wys daarop
dat dié strategie uitgevoer word met die stilswyende goedkeuring van die topbestuur van die
SAPD, met inbegrip van nasionale kommissaris Jackie Selebi. In die verslag word genoem dat
Selebi dit selfs in een geval goedgedink het om, in die teenwoordigheid van getuies, sy steun te
betoon vir  junior polisielid wat kommissaris Ben Groenewald onregmatig gearresteer het. Die
SAPD het tot dusver nie opgetree teen polisielede wat hulle nie-swart kollegas valslik van rassisme
en ander oortredings beskuldig het nie, ten spyte daarvan dat dit onder hulle aandag gebring is. In
minstens een van die gevalle is  persoon wat vals beskuldigings gemaak het, selfs bevorder.

AfriForum beklemtoon dat alle vorme van rassisme ewe onaanvaarbaar is, maar dat “nuwe”
rassisme spesifiek aandag in AfriForum se verslag kry omdat optrede daarteen tot dusver geheel
en al deur die SAPD afgeskeep is. Die besluit om daarop te fokus, het gevolg nadat kollegas van
direkteur Eben McLaren, lid van die vakbond Solidariteit, saamgesweer het om hom valslik van
rassistiese taalgebruik te beskuldig. AfriForum se verslag bevat ook voorbeelde van verskeie
ander gevallestudies waarin daar uitvoerig uitgewys word hoe nie-swart polisielede geteiken word.

WOLMER

AfriForum sal gedwonge uitsettings in Pretoria tot in hoogste hof beveg

AfriForum het sy regspan opdrag gegee om voorbereidings te tref om die Tshwane Metro se
voorgenome planne om behoeftige wit gesinne in Pretoria op grond van hulle ras uit stadsraad-
huurhuise te sit, deur middel van  klasaksie tot in die hoogste hof te beveg indien dié planne
finaal goedgekeur sou word.  Klag sal ook deur AfriForum by die Menseregtekommissie (MRK)
ingedien word, sou die “gedwonge verskuiwings” voortgaan. AfriForum se optrede volg nadat dit
bekend geword het dat dié Metroraad se portefeuljekomitee vir korporatiewe dienste planne
oorweeg het dat slegs swartmense voortaan die reg sal kry om sodanige laekoste raadshuise te
koop. Dit sou in effek beteken dat die wit behoeftiges wat tans dié raadshuise huur, weens hulle
ras op straat sal beland. Sowat 180 behoeftige wit huishoudings van Wolmer in Pretoria-Noord,
asook honderde huishoudings in ander arm voorstede van Pretoria, sal deur die Metroraad se
voorgenome besluit geraak word.

Verskeie bekommerde gesinne van Wolmer — wat geen ander heenkome sal hé as hulle uit hulle
raadshuise gesit word nie — het AfriForum genader om die saak namens hulle te beveg. Hierdie
en ander behoeftige wit gesinne vorm beslis deel van diegene wat weens die ongelykhede en
armoede in die land ly. Sou die staat ernstig wees om ongelykhede en armoede in die samelewing
uit te wis, moet alle behoeftiges — ongeag hulle ras — gehelp word. So nie, is die regering se
argument dat ongelykhede en armoede in die land uitgewis moet word, niks anders as
dekmantel om rasbehepte beleidsrigtings op  rassistiese wyse deur te voer nie.



Die voorstel wat deur die Metroraad oorweeg is, kom op blatante rassediskriminasie neer en sou in
botsing wees met die inwoners se reg op gelykheid, behuising en menswaardigheid, soos vervat in
die Grondwet van Suid-Afrika. Artikel 1 van dieselfde Grondwet lig nie-rassigheid as een van die
hoekstene waarop die Grondwet gebou is, uit. Rasseklassifikasiewetgewing is reeds op 28 Junie
1991 geskrap en tensy die Metroraad hom tot vernederende praktyke soos potloodtoetse gaan
wend om persone se ras te bepaal, bestaan daar ook geen objektiewe maatstawwe waarvolgens
rasseklassifikasie gedoen kan word om te bepaal wie huise mag koop en wie nie. Die Metroraad
se planne is niks anders as gedwonge verskuiwings nie en Wolmer en ander behoeftige
woonbuurte in Pretoria sou gevolglik beskou kon word as die Nuwe Suid-Afrika se Sophiatown en
Distrik 6.

Onder die inwoners van Wolmer namens wie AfriForum betrokke geraak het, tel mnr. Marius en
mev. Riekie Greef, en hulle twee gestremde seuns. Volgens mnr. Greef, wat reeds sedert 1999
raadshuis huur, het hy en sy gesin geen ander heenkome nie. Dieselfde geld vir mev.
Lettie Broodryk en mev. Santilana Venter, beide broodwinner-enkelouers met afhanklike kinders,
wat ook die gevaar loop om uit hulle huise gesit te word, sou die Metroraad met hulle planne
voortgaan.

Wolmer-inwoners bou plakkershut voor Raadsaal in Pretoria
uit protes teen plan dat slegs swartes huise mag kry

Op 7 Junie 2007 het inwoners van Wolmer en AfriForum vreedsaam betoog en  plakkershut op
Kerkplein in Pretoria opgerig uit protes teen die Tshwane Metroraad se voorgenome planne om
behoeftige wit gesinne in Pretoria op grond van hulle ras uit stadsraad/staatshuurhuise te sit. Die
betoging het plaasgevind terwyl die Metroraad se Portefeuljekomitee vir Korporatiewe Dienste in
die Ou Raadsaal op Kerkplein vergader het om planne te oorweeg om voortaan slegs aan
swartmense die reg te gee om sodanige laekoste staatsbehuising te koop.

Memorandum teen die voorgenome “gedwonge verskuiwings” is ook na afloop van die betoging
aan die voorsitter van die portefeuliekomitee, raadslid Gabriel Twala, oorhandig.
Opposisieraadslede van die VF+ en DA in die komitee het die vreedsame betoging ondersteun en
aangedui dat hulle voorstelle by die portefeuljekomitee sal indien om die Wolmer-inwoners se
griewe te besweer.

In die memorandum vra die inwoners van Wolmer dat die raad in die lig van die grondwetlike
beginsels van deelnemende demokrasie en administratiewe geregtigheid, nie enige besluite
oorweeg wat negatiewe uitwerking op inwoners van stadsraad-huurhuise het, sonder om
enigsins met sodanige inwoners te konsulteer nie. Die raad is ook versoek om in terme van die
RETRO-behuisingsplan (Regularisation and Transfer) van die Gautengse Departement van
Behuising, die oordrag van die huise aan bestaande inwoners te subsudieer, soos wat reeds met
die oordrag van huise aan swartmense in verskeie townships gedoen is. Die memorandum dui
verder aan dat besluit is om plakkershut by die betoging op te rig om aan te dui dat diegene wat
hulle huise kan verloor, geen ander heenkome sal hé as om te plak nie.

Na stemming het die portefeuljekomitee die voorstel voorlopig verwerp. AfriForum en die mense
van Wolmer wag nog op hulle reaksie op die morandum.

AFRIFORUM EN STANDERTONNERS VRA HOFBEVEL DAT BURGEMEESTER SELF MOET
OPDOK VIR HERSTEL VAN GROOT TREK-GEDENKPLAAT

Die Aksiekomitee Standerton en AfriForum het aan die begin van Junie 2007 gesamentlik

aansoek by die Pretoriase hooggeregshof ingedien waarin dié hof gevra word om te beveel dat die
Groot Trek-gedenkplaat in Standerton herstel moet word en dat die burgemeester van die Lekwa-
munisipaliteit, raadslid Queen Radebe-Khumalo, in haar persoonlike hoedanigheid saam met haar
munisipaliteit moet instaan vir die herstelkoste. Dié gedenkplaat, wat in 1988 as deel van die




150-jarige herdenking van die Groot Trek by die Standertonse stadsaal opgerig is, is op 12 April
vanjaar in opdrag van Radebe-Khumalo met slootgrawer opgegrawe, erg beskadig en op
rommelhoop gegooi.

Die moontlikheid bestaan ook dat die Lekwa-munisipaliteit en Radebe-Khumalo persoonlik vir
AfriForum en die Aksiekomitee Standerton se regskoste in hierdie saak sal moet instaan,
aangesien kostebevel teen die burgemeester en haar raad in die hofaansoek gevra word. As
deel van die hofaansoek word verder gevra dat Radebe-Khumalo en die Lekwa-munisipaliteit deur
die hof verbied moet word om ook gedenksteen ter herdenking van die vroue en kinders wat
tydens die Anglo-Boereoorlog in konsentrasiekampe gesterf het, te beskadig. Dié gedenksteen is
ook in die spervuur volgens raadsbesluit van 22 Februarie 2005.

AfriForum en die Aksiekomitee Standerton se hofstukke is reeds op die Lekwa-munisipaliteit en
Radebe-Khumalo bestel en hulle het aangedui dat hulle die hofaansoek gaan teenstaan.

Die voorsitter van Aksiekomitee Standerton, advokaat Rosier de Ville, voer in sy eedsverklaring
aan dat beskadiging van die Groot Trek-gedenkplaat onregmatig is, omdat dit Afrikaners se
kulturele en grondwetlike regte op onder meer menswaardigheid en gelykheid aantas. De Ville
maak ook daarop aanspraak dat Radebe-Khumalo sonder die magtiging van die Lekwa-
munisipaliteit opgetree het en dat daar geen oorlegpleging met die publiek plaasgevind het
rakende die toekoms van die gedenkplaat nie.

Volgens AfriForum is die regsoptrede teen Radebe-Khumalo noodsaaklik om  duidelike boodskap
aan haar en ander ampsdraers in die land te stuur dat magsposisie nie paspoort is om te maak
en breek soos jy wil nie. Indien Radebe-Khumalo persoonlik moet opdok vir haar onbesonne
optrede, sal ander twee keer dink voordat hulle kultuurgemeenskappe se regte skend. Terwyl dit
in almal in die land se belang is dat wedersydse erkenning en respek tussen verskillende
gemeenskappe gekoester moet word, bevorder optrede soos Radebe-Khumalo se kulturele
vandalisme eerder miskenning, disrespek en polarisasie.

Benewens Aksiekomitee Standerton en AfriForum se besware teen Radebe-Khumalo se optrede,
het sowat 3 000 inwoners van die Sakhile-township op 16 Mei 2007 tydens optog
memorandum aan die Lekwa-munisipaliteit oorhandig waarin dié inwoners onder meer hulle
ontevredenheid uitspreek met die burgemeester se besluit om die Groot Trek-gedenkplaat te
vernietig.

INFINITY-LOJALITEITSPROGRAM

Die inligting oor vennote van die Infinity-lojaliteitsprogram verander voortdurend. Voordat u dus u
ledekaart se lojaliteitsvoordeel gebruik, is dit raadsaam om by www.endlessrewards.com of 086-
123-4000 seker te maak wie tans vennote van die program is.

Terugvoer is 0ok van die Infinity-lojaliteitsprogram ontvang dat hulle voortgaan om op  gesonde
finansiéle basis te funksioneer, ondanks die feit dat die Fidentia-groep (wat tans onder kuratorskap
is) aandeelhouer in Infinity was. AfriForum het geen verbintenis met die Fidentia-groep nie.

HULP GEVRA OM MUUR VAN HERINNERING OP TE DATEER

Die Hennenman Boerevereniging het AfriForum gevra om hierdie kennisgewing in ons nuusbrief te
publiseer:

Die Hennenman Boerevereniging is tans in die proses om die name van die slagoffers van
plaasaanvalle op te dateer sodat die name permanent op die Muur van Herinnering op NAMPO
Park gegraveer kan word. Die boerevereniging het reeds in 1998 die inisiatief van stapel gestuur
om so herdenkingsmuur op te rig wat ten doel het om  versamelpunt vir name van slagoffers
van plaasaanvalle te wees.



As u die inligting wil opdateer, moet u asseblief so te werk gaan:

Die lyste met name van diegene wat in plaasaanvalle oorlede is, is beskikbaar op die Muur van
Herinnering se webwerf by www.muur.co.za. Besoekers aan die Oesdag kan ook draai by die
gedenkmuur maak om seker te maak dat diegene waarvan hulle weet wat slagoffers van
plaasaanval was, se besonderhede wel op die lyste aangebring en korrek is. Inligting kan per
e-pos gestuur word aan muur@ananzi.co.za of per faks na 086 640 5131. U kan ook inligting per
pos stuur aan Hennenman Boerevereniging, Muur van Herinnering, Posbus 2, Hennenman, 9445,
of skakel Dion Haasbroek by 083 256 2505, of Alwyn Schlebusch by 082 573 5538. Die oorledene
se voorletters en van, ouderdom, jaar waarin die persoon oorlede is, geslag, distrik en provinsie
waar die aanval was, word benodig.

SLOTWOORD

Nogmaals baie dankie vir u steun en betrokkenheid!

Met AfriForum-groete

Kallie Kriel
Uitvoerende Hoof

AfriForum
afriforum@solidariteit.co.za
Posbus 17216, Lyttelton, 0140

Faks (012) 664-1281
Telefoonnommer 086-10-200-30

